
Abt Eckehard von Ellwangen überträgt dem Kloster Kirchheim das
Eigentumsrecht von Gütern in Jagstheim unter der Bedingung, dass dafür
Güter in Maihingen, Dirgenheim und Reimlingen seinem Kloster zu Lehen

gemacht werden.

Ohne Ortsangabe, 1281. März 19.

In nomine domini. Amen. Nos Eckehardus dei gratia abbas ecclesie Elwan-
gensis tenore presentium constare cupimus universis tam presentibus quam
futuris, quod cum, viri nobiles Cunradus et Rudolfus dicti de Hurnhein a no-
bis et a nostra ecclesia subscripta bona feodali titulo possiderent et strennui
milites Cunradus dictus Raten et Ulricus de Breitenloch a dictis nobilibus
hec eadem bona similiter haberent titulo feodali, scilicet in villa Jageshein
in villa et extra villam, que singulis annis in censu debito sive proventibus
ad summam octo librarum Hallensium supputantur, prefati nobiles et mi-
lites non ignorantes, quod res transeunt cum onere suo et quod nemo plus
iuris potest in alium transfundere, quam ipsum constat habere, nobis humi-
liter cum instantia supplicarunt, ut nos utpote domini feodi benigni favoris
assensum ad hoc liberaliter preberemus, ut ipsis militibus auctoritate no-
stra fultis liceret antedicta bona in Jageshein cum venerabilibus in Christo
abbatissa et conventu in Kirchein Cisterciensis ordinis Augustensis dyocesis
permutare pro bonis aliis, que ipsi milites duxerint sub forma permutationis
sive concambii pro bonis prehabitis acceptanda. Hec autem sunt bona, que
dicte domine de Kirchein intendunt permutare, immo si noster consensus
accesserit pro sepedictis bonis in Jageshein permutarunt, videlicet in Mæin-
gen hůba, quam Cunradus Lierheimer incolit, solvens tres libras Hallensium
annuatim, in Durgenhein prediolum, quod dicitur Hermanni de Stolzenberc,
quod solvit triginta quinque solidos Hallensium, in Rúmelingen curia, que
quondam fuerat Reimbotonis de Cebingen, que solvit annis singulis quatuor
libras Hallensium et tredecim solidos. Quoniam igitur sepedicti milites sepe-
dictum feodum in Jageshein a nobis possessum ad manus dictorum nobilium
et etiam ipsi nobiles ad manus nostras ipsum feodum resignarunt, nos ip-
sorum precibus inclinati proprietatem dictorum bonorum prelibatis domine
. . abbatisse ac conventui de Kirchein conferentes eas vero proprietatis titulo
gaudere volumus in premissis, que ipsis exnunc cum omni iure in villa vel ex-
tra villam in agris pratis silvis pascuis quesitis vel etiam inquirendis donamus
et tradimus perpetuo possidenda, tali tamen condicionis articulo mediante,
quod ipsa bona prefata, que prefatis militibus a sepe nominata ecclesia in

Kirchein permutationis nomine sunt donata, recipiant a nobilibus viris sepe-
dictis de Hurnhein ipsi milites in feodum, postquam nos ipsis nobilibus in tali
feodo manum porrexerimus collatricem. In huius rei testimonium presentibus
litteris nostrum sigillum duximus apponendum. Testes vero sunt: viri nobiles
Cunradus et Rudolfus dicti de Hurnhein, Cunradus de Zupplingen, Cunra-
dus Raten, Ulricus de Breitenloch milites, Albertus de Kirchein, Heinricus
de Jageshein et Ulricus frater suus, Eckehardus de Tunis1 et alii quam plures
fide digni.

Datum et actum anno domini millesimo CCLXXXI., XIV. kalendas Aprilis.

—

Der Textabdruck folgt dem Original.

Noch ein ganz kleiner Rest des Siegels.

1Eventuell ein Steinhaus auf dem Tonnenberg bei Aufhausen (vgl. Das Land Baden-
Württemberg. Amtliche Beschreibung nach Kreisen und Gemeinden, hrsg. Von der
Staatlichen Archivverwaltung / Landesarchivdirektion Baden-Württemberg, 8 Bde.,
Stuttgart 1974-1983, Bd. 4, S. 685.)

Aufhausen, Bopfingen, AA

Augsburg, A

Dirgenheim Wohnplatz (4618)

Dirgenheim, Kirchheim am Ries, AA

Ellwangen (Jagst), AA

Jagstheim Wohnplatz (4620)

Maihingen, DON

Reimlingen, DON

Stolzenberg Wüstung (22615)

Stolzenberg, Kirchheim am Ries, AA, W

Tunis

Zipplingen Wohnplatz (4983)

Zipplingen, Unterschneidheim, AA

Zöbingen Wohnplatz (4984)

Zöbingen, Unterschneidheim, AA

